
   

 

 

 

 

 

 

 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᖅ 

ᑲᓇᑕᓕᒫᒥᑦ ᓄᓇᓕᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑭᒡᒐᖅᑐᐃᔨᖏᑦᑕ ᐅᓪᓗᖓ 

ᐱᒋᐊᕐᕕᖓᑕ ᐅᓪᓗᖓ: ᓯᑎᐱᕆ 15, 2023 

ᐃᓱᓕᕝᕕᖓ:   ᓯᑎᐱᕆ 16, 2023 

ᓄᓇᕗᓕᒫᒥ 75 ᑎᑦᑕᑯᓗᐃᑦ 

ᓯᑎᐱᕆ 16, 2023−ᒥ, ᓇᓗᓇᐃᖅᓯᕗᖅ 61−ᒋᓕᕐᑕᖓᓂ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᑲᓇᑕᒥ 

ᓄᓇᓕᖕᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᑦ ᐅᓪᓗᖓᓂᒃ. ᓄᓇᕗᒻᒥ, ᑖᓐᓇ ᐅᓪᓗᖅ 

ᖁᔭᓕᓂᐅᕗᖅ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᓄᑦ (CHRs) 

ᐃᑲᔪᓪᓚᕆᒃᐸᖕᓂᖏᓐᓄᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ 

ᓄᓇᕗᓕᒫᒥᑦ. 

ᓄᓇᕗᑦ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᖏᑦ ᐊᑐᐃᓐᓇᐅᑎᑦᓯᖃᑦᑕᖅᑐᑦ 

ᐊᔾᔨᒌᖏᑦᑐᓂᑦ ᐱᔨᑦᓯᕋᐅᑎᓄᑦ ᐃᓚᒋᓗᒍ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ, 

ᐋᓐᓂᐊᖅᑐᓕᕆᓂᕐᒧᑦ ᐱᕚᓪᓕᑎᑦᓯᓂᕐᒧᑦ, ᐋᓐᓂᐊᖃᖅᑎᑦᓯᑕᐃᓕᒪᓂᕐᒧᓪᓗ ᓇᓕᒧᑎᑦᓯᓂᕐᒧᑦ 

ᐃᓄᐃᑦ ᑕᐅᑐᖅᑰᖅᑕᖏᑦ ᖃᓄᐃᖏᑦᓯᐊᕐᓂᕐᒧᑦ, ᑎᒥᐅᔪᖅ, ᐃᓱᒪᒃᑯᑦ, ᐃᓅᖃᑎᒌᑦᓯᐊᕐᓂᕐᒧᑦ, 

ᑕᕐᓂᒃᑯᓪᓗ ᑲᓲᑎᓯᒪᓂᕐᒧᑦ.  

ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᑦ ᐅᔾᔨᕆᔭᐅᓕᖅᑎᑦᑎᓲᖑᕗᑦ 

ᖃᓄᐃᙱᑦᑎᐊᕐᓇᖅᑐᓂᒃ ᐱᓕᕆᔾᔪᓯᕐᓂᒃ ᐊᒻᒪ ᐅᔾᔨᕈᓱᒃᑎᑦᑎᓂᕐᒥᒃ ᐊᔾᔨᒌᙱᑦᑐᓂᒃ 

ᐱᔾᔪᑕᐅᔪᓂᒃ, ᐅᑯᓂᖓᓗ: 

• ᓂᕿᑦᓯᐊᕙᓕᕆᓂᖅ. 

• ᖃᓄᐃᙱᑦᑎᐊᕐᓗᓂ ᓄᓕᐊᖃᑎᖃᕐᓂᖅ. 

• ᓇᔾᔨᔪᓕᕆᓂᕐᒧᑦ ᐱᐊᕋᖅ ᖃᓄᐃᖏᑦᓯᐊᕐᓂᕐᒧᑦ. 

• ᐃᓱᒪᓕᕆᓂᕐᒧᑦ. 

• ᖃᓂᒃᑯᑦ ᖃᓄᐃᙱᑦᑎᐊᕐᓂᖅ. 

• ᐊᕙᑎᕗᑦ ᖃᓄᐃᙱᑦᑎᐊᕐᓂᖓᓂ. 

• ᑕᕝᕚᑭ ᐊᒻᒪᓗ ᓱᕐᕋᖕᓇᖅᑐᓂ 

• ᓱᕐᕋᖕᓇᖅᑐᓂᒃ ᐊᑐᕐᓂᕐᒧᑦ ᐅᔾᔨᕈᓱᓐᓂᕐᒧᑦ. 

• ᐊᑦᑕᕐᓇᖅᑕᐃᓕᒪᓂᕐᒧᑦ ᐋᓐᓂᖅᑕᐃᓕᒪᓂᕐᒧᓪᓗ. 

• ᐊᓯᖏᑦ ᓴᖅᑭᐸᓪᓕᐊᔪᑦ ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ ᓄᓇᓕᐅᔪᓂᑦ. 



   
 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 

Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les messages d'intérét Public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐃᖃᓇᐃᔭᖅᑐᓕᕆᔨᒃᑯᑦ ᐱᐅᓯᕚᓪᓕᖅᑎᑦᑎᒥᒪᔪᑦ ᐊᓐᓂᐊᖃᕐᓇᖏᑦᑐᓕᕆᓂᖅ ᓄᓇᕗᒻᒥᐅᓄᑦ 

ᐱᕙᓪᓕᐊᑎᑦᑎᓪᓗᑎᒃ, ᐊᑐᓕᖅᑎᑦᑎᓂᖅ, ᐊᒻᒪᓗ ᖃᐅᔨᓴᖅᐸᓪᓕᐊᓂᖅ 

ᖃᐅᔨᔭᐅᕙᓪᓕᐊᔪᑦ−ᒪᓕᒡᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᒃᓴᓂᑦ 

ᐃᓕᔭᐅᕙᓪᓕᐊᔪᒪᔪᓪᓗ. ᑖᒃᑯᐊ ᐱᓕᕆᐊᑦ ᐃᓚᓕᐅᔾᔨᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᔪᓐᓇᖅᑎᑦᓯᓕᕐᓂᕐᒧᓪᓗ ᓄᓇᕗᒻᒥᐅᓂᑦ ᖃᓄᐃᙱᑦᓯᐊᕐᓗᑎᒃ ᐃᓅᓯᖃᓕᒃᑲᓐᓂᕈᓐᓇᖁᓪᓗᒋᑦ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖁᔭᓕᕗᑦ ᑕᒪᐃᓐᓂᒃ ᓄᓇᕗᒻᒥ ᓄᓇᓕᖕᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᓂᒃ ᐃᑲᔪᖅᑐᐃᑦᑎᐊᓚᐅᕐᓂᖏᓐᓄᑦ 

ᐃᑲᔪᖃᑦᑕᕐᓂᖏᓐᓄᓪᓗ ᑲᔪᓯᑎᑦᑎᓂᐊᕐᓗᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ 

ᓄᓇᓕᖏᓐᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑎᒃᓴᓂᒃ, ᐱᓕᕆᐊᒃᓴᓂᒃ ᐊᒻᒪ 

ᐅᓂᒃᑳᖅᑕᐅᔪᒃᓴᓂᒃ, ᖃᐅᔨᒋᐊᕐᕕᒋᓗᒋᑦ ᓄᓇᔅᓯᓐᓂ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᑭᒡᒐᖅᑐᖅᑎᑦ. 

### 
 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712 

pessoh@gov.nu.ca 

